
Tadqiqot natijalari. “Montalin” kapsulalarini 2 tadan x 2 mahal 10 kun davomida qa-
bul qilgan 20 ta bemorlarning barchasida tizza bo‘g‘imlarida harakatlar tiklandi, og‘riqlar 
hamda bo‘g‘imdagi shishlar kamayganligi kuzatildi. Bo‘g‘imlardagi shishlar va tarkibida-
gi suyuqlik hajmi kamayganligini Doopler-UZI apparatida ultatovush tekshiruvi ham tas-
diqlaydi.

Xulosa. O‘tkazilgan tadqiqotlar natijalariga ko‘ra, tarkibida Centella asiatica extracti 
saqlovchi “Montalin” kapsulalari 10 kun davomida 2 tadan x 2 mahal ovqatdan keyin ich-
ishga buyurilganda kuzatuvdagi bemorlarning barchasida tizza bo‘g‘imlarida og‘riqlar 
hamda bo‘g‘imdagi shishlar kamayganligi kuzatildi. Bo‘g‘imlardagi shishlar va tarkibida-
gi suyuqlik hajmi kamayganligini Doopler-UZI apparatida ultatovush tekshiruvi ham tas-
diqlaydi.Ushbu orqali tarkibida Centella asiatica extracti saqlovchi fitopreparatlarning 
to‘g‘ri tanlangan majmuasi tizza bo‘g‘imi artrozida yallig‘lanishga qarshi samarali ta’sir 
ko‘rsatadi. 

TIB QONUNLARIDA KASALLIKLAR, ULARNING ASOSIY SABABLARI VA 
KOʼRINISHLARI HAQIDA YORITILISHI

L.Yu. Maxmudov (o’qituvchi)
Toshkent tibbiyot akademiyasi Ijtimoiy fanlar kafedrasi

“Tib qonunlari” kitobida oʼtkir meningit klinikasi anik va chuqur yozib qoldirilgan. 
Sarsamning belgilari: boshning orqa ensa qismidagi va yuzdagi ogʼriqlar, qusish, koʼzda-
gi tomirlarning qizarishi, xotiraning susayishi, hushning buzilishi, uyqusizlik, jahldorlik, 
alahlash, ixtiyosiz harakatlar, qoʼzgʼaluvchanlik, ihtiyorsiz siydik ajralishi. Ibn Sino oʼtkir 
meningitning erta va kechki klinik belgilarini yozib qoldirgan. Meningitda ixtiyorsiz kul-
gu, burundan tomchilab qon ketishi,koʼzlardagi tomirlarning qizarishi, koʼz yoshi oqishi, 
koʼzda yiring paydo boʼlishi,nafas olishning buzilishi,tilning dagʼallashuvi, tana haroratin-
ing koʼtarilishi, uyqusizlik, jahldorlik kuzatilishini aytib oʼtgan. Ibn Sino yuqoridagi kasal-
lik belgilarining sababi deb miya pardasida kechgan yalligʼlanish deb kursatgan. Аlloma 
meningial belgilarni boshqa kasalliklarda hamuchrashini (zotiljam, bosh miya, oshqozon, 
bachadon,siydik qopidan oʼsmalarida kechuvini) koʼzatib, ularni ikkilamchi meningit deb 
atagan. Oʼpka kasalliklaridan koʼprok plevritda, nafas olganda koʼkrak qafasidagi ogʼriklar, 
siqilishlar, tana harorati koʼtarilishi, balgʼam ajralishi bilan namoyon boʼlgan. Haqiqiy 
meningitdan ikkilamchi meningitlar hushning buzilishi bilan farq qiladi. Аyrim ikkilamchi 
meningitlarda (zotiljam, plevrit)da hushning buzilishi, tana haroratining koʼtarilishi bi-
lan bogʼliq boʼlib, uning normallashuvi bilan bemorning ahvoli yaxshilanadi. Plevrit yoki 
angina bilan ogʼrigan bemorlarda ikkilamchi meningit tufayli bemorlar oʼlib qolishi ham 
mumkin. Ibn Sinoning fikricha koʼpchilik bemorlar meningitdan nafas olish buzilishi tu-
fayli vafot etadilar. Oʼtkir sarsamda kasallikning krizis (ogʼir holati koʼpincha yettinchi, oʼn 
birinchi kunlari yoki uchinchi va turtinchi kunlarida koʼzatilgan. 

Аgar yalligʼlanish jarayoni bosh miyaning xamma tomondan zararlasa, xotira, eʼtibor, 
fikrlash buziladi. Bemor nimalarni koʼrganini, nima qilganini bilmaydi va hushi buziladi. 
Ekzoftalьm, bosh ogʼrigʼi, qusish, kalla suyagi choklarining ajralib ketishini Ibn Sino kalla 
ichi gipertenzion sindromiga xos deb kursatgan. Ibn Sino amaliyotni chuqur bilganligini 
kasallikning xar bir yangi belgilarining paydo boʼlishiga qarab uning oqibati ahamiyatini 
va davolashdan choralar qoʼllashni yaxshi bilgan. Koʼzlarning qizarishi, koʼz olmalardagi 
ogʼriqlar, koʼzlardan yosh oqishini bosh miya va uning pardalari yalligʼlanishidan dalolat 
berishini Ibn Sino yozib qoldirgan. Meningitda miya ustuni zararlanishi belgilari (bir koʼz 
olmasining kichrayishi, koʼr boʼlib qolishi) esa halok etuvchi belgi boʼlib, gʼilaylikyomon 
kursatgich deb Ibn Sino yozgan. 

Meningitning asoratlari ham Ibn Sino fikricha katta axamiyatga ega. Sarsam sox-
ta tutkanok xurujlariga kasalligiga utishi mumkin. Utkir meningitni davolashda birinchi 
navbatda har ikki-uch kunda sekin astalik bilan qoʼldagi venadan qon chiqarib tashlash, 

sungra bemorga (binafsha va yoki zaytun yogʼi va suv bilan) huqna qilish. Ibn Sino fikri-
cha koʼprok uchraydigan miyadagi shishni kamaytirish, kalla ichi gipertenziyasini pasayt-
irishga degidratatsiya qoni chiqarib tashlash va xuqna qilish olib keladi. Bundan tashqari 
Ibn Sino bemorga dori bilan issiq bogʼlam, uyku dori taʼsiridagi koʼknor urugʼi, arpa su-
vida eritilib, zaytun yogʼini boshga surtishni maslaxat bergan. Kasallikning ogʼir va uzoq 
davom etgan turlarida badanga issiq yogʼ surtish, kul oyoqlarni uqalash, issiq suv quy-
ish, ayrim hollarda kasallikning boshlanishida kuraklar orasiga banka quyishning foyda-
li ekanligini yozgan. Ibn Sinoning meningitni davolashda qoʼllagan terapevtik usullarin-
ing ayrimlari hozirgi kunda ham oʼz ahamiyatini yoʼqotmagan. Аgar bemor oʼz vaqtida 
kichik xojatga chiqa olmasa,vaqti-vaqti bilan siydik qopiga issiq zaytun yogʼi surtish kerak 
yoki ustidan issiq suv quyish kerak deb koʼrsatma bergan. Ibn Sino oʼtkir meningit bilan 
ogʼrigan bemorlarni oʼrtacha haroratli toza xonaga, sovuq hidli vositalar binafsha, atirgul, 
kamfora hidi kelib turishi, uning yonida yaxshi, quvnoq doʼstlariboʼlishi kerak deb yozgan. 
Davalashda oz miqdorda,engil xazm boʼladigan taomli parxez, kasallikdan tuzalgandan 
soʼng kuchli oziq-ovqat berish lozim deb koʼrsatadi (mosh, qovoq, va boshqalar). Tuzalgan 
bemorlarga argʼumchoqda uchish, issiq havodan saqlanish, chuchuk suvda choʼmilish, 
ovqatga yengil goʼsht qoʼshishni maslaxat bergan. Shunday qilib, Ibn Sino talqinidagi oʼt-
kir meningitning klinikasi, davolash usullari xozirgi kunda xam katta axamiyatga ega. 

Bir qaraganda oddiy boʼlib koʼringan va vrach tomonidan jiddiy eʼtibor qilinmaydigan 
bu talab va qoidalar aslida bemor taqdiri va shifokor faoliyati uchun juda muhim bosqich 
sanaladi. Chunki anik va toʼgʼri bajarilgan laborator taxlillar natijasida qoʼyilgan tashxis 
va utkazilgan muolaja bemor dardiga shifo boʼladi, aks xolda bu bemor uchun zarar. Ibn 
Sinoning “Tib qonunlari” asarini oʼrganar ekanmiz, qomusiy olimning tibbiyot soxasida 
bitilgan, butun dunyo olimlari uchun tibbiyotni oʼrganishdagi asosiy manbaa sanalgan bu 
asarida u nafakat oʼzidan oldingi tibbiy bilimlarni jamlab, ularni oʼz yaratganlari 13 bilan 
toʼldirgan, balki necha asrlardan keyin xam oʼz davrining dolzarb muammosiga aylani-
shi mumkin boʼlgan holatlar xakida yozib koldirgan. Bu esa uni hozirgi zamon tibbiyotin-
ing asoschisi deb atash imkonini beradi va bu asl haqiqat hamdir. “Tib qonunlari” asari-
da quyidagi satrlarni oʼqish mumkin: “Tabib kasallik va uning oʼziga xos tomonlari haqida 
tasavvur qilib, ularga dalil keltirmogʼi lozim. Bu dalillar maxfiy narsalar borligi ularning 
miqdori va oʼtish davri bilan dalillanishi lozim. Dalillar bemorning koʼrinishida va uning 
chiqindilarida maxfiy yoki ochiq namoyonlik beradi”. Аsar davomida olim siydik va ax-
latdagi oʼzgarishlarga asoslanib tashxis qoʼyish uchun tabibning ularni qanday baxolashi 
zarurligi xaqida maʼlumotlar keltirgan. Eng qizigi shundaki, hozirgi kunda laborator tah-
lillar toʼgʼri va aniq natijalar berishi uchun talab kilinadigan tadbirlar Ibn Sino tomoni-
dan toʼlik yozib koldirilgan. Masalan: Siydikni baholash uchun uni ertalab nahorda yigʼish 
kerakligi, siydikni toza shisha idishlarda yigʼish, uni bir soat davomida baholash zarurli-
gi, aksincha siydik uzoq qolib ketsa uning rangi va tarkibi oʼzgarishi mumkinligi, siydikni 
oftob tushadigan va yelvizak kuzatiladigan joyda saqlash mumkin emasligini yozadi. Yana 
Ibn Sino siydikni baholaganda undagi yetti alomat turkumini baholash kerakligini ayta-
di. Bular: rang turkumi, hid turkumi, tiniqlik, suyuq va quyuqlik turkumi, choʼkma turku-
mi, kam va koʼplik turkumi. Bu turkumlarning oʼzgarishi bemorning qabul kilgan dorisiga, 
yegan ovkatiga, ichgan suviga bogʼliq ekanligini yozib, bemorlarga siydikni dalillashdan 
oldin rangli ovkatlar, masalan anor, xurmo kabilarni isteʼmol kilmaslik, siydik haydash xu-
susiyatiga ega taomlar qabul qilmaslik, hatto teriga rang beruvchi moddalar masalan xina 
ham surtmasligi lozimligini aytib oʼtgan. Ibn Sino siydikdagi farqlovchi turkumlar asosan 
jigar va tomir kasalidan dalil berib, baʼzan bu dalillar koʼz ilgʼamas holatda boʼlib uni fakat 
siydikdan nur oʼtkazish orqali quyuk- suyuklinigi baholab dalillash mumkin deydi. Bu 
dalil hozirgi zamonaviy laboratoriyada siydikdagi makro va mikroskopik oʼzgarishlar, oq-
sil mikdorini aniklashga asoslangan fotokolorimetrik tekshirish usullariga mos tushadi.

Yuqorida keltirilgan maʼlumotlar asosida xulosa oʼrnida aytish mumkinki, Ibn Sino 
qoldirgan katta merosni sinchiklab oʼrganish va ilm-fanimizga tatbiq etish oʼta muhim hi-

soblanadi. Ilm- fan rivojiga hissa qoʼshishini istagan biz yoshlar bu istaklarni ajdodlarim-
izning bebaxo ilmiy merosi bilan hamohang olib borsak yanada maqsadga muvofiq boʼla-
di.

O‘ZBEKISTON FARMAKOLOGLARINING FITOTERAPIYA RIVOJIGA QO‘SHGAN 
HISSASI

Maxsumov Sh.M., Zaуseva O.A. (Tibbiyot fanlari nomzodi, dotsent)
Toshkent tibbiyot akademiya, farmakologiya kafedrasi

Turli o‘simliklardan davo sifatida foydalanish juda qadim zamonlardan ma’lum. 
Ibtidoiy davrda odamlar atrof-muxitdagi o‘simliklardan faqat oziq-ovqat uchun emas: bal-
ki ularning bezararligidan davo etish maqsadida turli shikastlanishlarda, xastalanishlar-
da qo‘llaganlar. O‘simliklarni bunday xususiyatlari og‘izdan-og‘izga o‘tib, keyinchalik yo-
zuv paydo bo‘lishi bilan ular tug‘risidagi ma’lumotlar yozib qoldirilgan. Bunga misol qilib 
eramizdan ancha oldin qoldirilgan Ebers papirusi, sopolga yozilgan ma’lumotlarni kelti-
rish mumkin. Tarix shuni ko‘rsatadiki, Osiyoning markazida va janubida joylashgan qa-
tor davlatlarda (Misr, Xindiston, Xitoy, Tibet va boshqalar) qadim zamondan bemorlar-
ni shifobaxsh o‘simliklar bilan keng miqyosida samarali davo qilib kelingan. Buni tasdiqi 
sifatida «Jashur-veda» - «Xayot xakidagi fan»’, «Djud-shi» («SHifobaxsh dori-darmonlar 
moxiyati») kabi qo‘lyozmalarni keltirish mumkin. Fitoterapiya tarixida ayniqsa, Abu Bakr 
Muxammad ibn Zakiriya al Roziy, Abu Rayxon Beruniy, Ismoil al Jurjoniy, Abu Ali ibn Sino 
va boshqalarning xissasi salmoqdidir. Bulardan Abu Ali ibn Sinoning «Tib qonunlari» asa-
ri olamshumul axamiyatga sazovordir. 

Ibn Sino 980-yilning 16-avgustida Buxoro yaqinidagi Afshona qishlog‘ida tavallud top-
gan va 1037-yili Xamodonda vafot etgan. Uning maqbarasi ustida 12 ustundan iborat 
gumbaz qad kutarib turadi. Bu Ibn Sino tomonidan davrdagi 12 fan yo‘nalishini mukam-
mal egallagani to‘g‘risida habar beriladi. 

Ibn Sino tibbiyotga bag‘ishlangan 55 asar yozgan. SHu jumladan «Tib qonunlari» 5 
qismdan iborat. Kitobning ikkinchi qismida dorivor moddalarni- 811 o‘sha davrdagi 
o‘simliklarni shifobaxsh xususiyatlari keltirilgan. Bu o‘simliklar 105 tasi hozirgi zamon ta-
bobatining amaliyotida qo‘llanadi. 

Fitopreparatlarning ko‘pchiligi bemor uchun zaxarsiz yoki salbiy ta’siri kam. XXI-asrni 
boshlanishida dorivor o‘simliklarga bo‘lgan qiziqish ancha oshdi. 

Respublikamizda shifobaxsh o‘simliklarni o‘rganish va amaliyotga tatbik etishda 
yoki fitoterapiyani rivoj topishida farmakologlardan I. I. Markelov, N. N. Kompansev, I. K. 
Komilov, X. X. Holmatov va boshqalarni xissasi kattadir. 

O‘zbekiston shifobaxsh giyoxlarga boy diyor. Respublikamizda 4000 dan ortik yovvoyi 
o‘simliklar o‘sadi. SHulardan faqatgina 100 dan ko‘prog‘i tibbiyot amaliyotida ishlatiladi. 
Xalq tabobatida esa xududimiz o‘simliklaridan 600 ga yakini dorivor hisoblanadi va ish-
latiladi. Bu degan so‘z respublikamizda o‘sadigan va o‘stiriladigan shifobaxsh o‘simliklar 
soni juda ko‘p va ular yangi dori-darmonlar fitopreparatlar yaratishda bitmas-tuganmas 
manba hisoblanadi. 

Bu borada bir qator respublikamiz olimlari samarali, ilmiy va amaliy ishlar olib bor-
ishyapti. Ayniqsa, respublikamizda dorivor giyoxlarni xar tomonlama o‘rganish va ular-
dan biologik faol moddalarni olish va tibbiyot amaliyotida tatbiq etishda akademik S. YU. 
YUnusov nomidagi u boshqargan O‘zbekiston fanlar akademiyasi qoshidagi O‘simlik mod-
dalari kimyosi ilmiy tekshirish instituti olimlarning bu soxada ilmiy, nazariy, amaliy ishlari 
kimyo va tibbiyot olamida mashxurdir. Bular katoriga farmakologlardan I. K. Komilov, M. 
B. Sultonov va ularning bir qator shogirdlarini: O‘. B. Zokirov, S. S. Azizova, X. U. Aliev, M. M. 
Azimov, F. N. Joxongirov va boshqalarni keltirish mumkin. 

SHuning bilan birga fitoterapiyani Respublikamizda rivoj topishida Toshkent farmat-
sevtika instituti bir qator olimlarining (X. X. Holmatov, M. N. Maxsumov, T. P. Pulatova, X.U. 
Aliev, va boshqalar) olib borgan ilmiy va amaliy ishlari katta ahamiyatga ega. 

